Улсын Их Хурлын 2017 оны намрын ээлжит чуулганы Байгаль орчин, 
хүнс, хөдөө аж ахуйн байнгын хорооны 10 дугаар сарын 11-ний өдөр 

/Лхагва гараг/-ийн хуралдааны товч тэмдэглэл


Байнгын хорооны дарга Ц.Гарамжав ирц, хэлэлцэх асуудлын дарааллыг танилцуулж хуралдааныг даргалав.

Хуралдаанд ирвэл зохих 19 гишүүнээс 10 гишүүн ирж, 52,6 хувийн ирцтэйгээр Төрийн ордны “Жанжин Д.Сүхбаатар” танхимд 10 цаг 03 минутад эхлэв.


Чөлөөтэй: С.Жавхлан, Я.Санжмятав;
Тасалсан: Б.Батзориг, Д.Мурат, Б.Саранчимэг, Я.Содбаатар, Г.Солтан, А.Сүхбат, Ж.Энхбаяр.

Нэг.Монгол Улсын 2017 оны төсвийн тухай хуульд өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төсөл /Засгийн газар 2017.09.29-ний өдөр өргөн мэдүүлсэн, хоёр дахь хэлэлцүүлэг/

Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын дарга Ц.Болорчулуун, мөн яамны Санхүүгийн хэлтсийн нэгдсэн төлөвлөлт хариуцсан ахлах мэргэжилтэн Т.Отгонжаргал нар оролцов.

Хуралдаанд Байгаль орчин, хүнс, хөдөө аж ахуйн байнгын хорооны ажлын албаны зөвлөх Б.Мөнхцэцэг, референт Г.Алтанцэцэг нар байлцав.

Хэлэлцэх асуудалтай холбогдуулан Улсын Их Хурал дахь Ардчилсан намын бүлгийн дарга, Улсын Их Хурлын гишүүн Д.Эрдэнэбат 5 хоногийн завсарлага авах горимын санал гаргав. 


Ц.Гарамжав: -Улсын Их Хурлын гишүүн Д.Эрдэнэбатын гаргасан шинэ Засгийн газар байгуултал төсвийн тодотголыг хойшлуулъя гэсэн горимын саналыг дэмжье гэсэн санал хураалт явуулъя.

80,0 хувийн саналаар горимын санал дэмжигдлээ.


Хуралдаан 02 минут үргэлжилж, ирвэл зохих 19 гишүүнээс 10 гишүүн ирж 52,6 хувийн ирцтэйгээр 10 цаг 05 минутад өндөрлөв.
Тэмдэглэлтэй танилцсан:

БАЙГАЛЬ ОРЧИН, ХҮНС, ХӨДӨӨ АЖ 

АХУЙН БАЙНГЫН ХОРООНЫ ДАРГА 
Ц.ГАРАМЖАВ

Тэмдэглэл хөтөлсөн:

ПРОТОКОЛЫН АЛБАНЫ ШИНЖЭЭЧ Б.БАТГЭРЭЛ



   УЛСЫН ИХ ХУРЛЫН 2017 ОНЫ НАМРЫН ЭЭЛЖИТ ЧУУЛГАНЫ
БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ 

10 ДУГААР САРЫН 11-НИЙ ӨДРИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ

Ц.Гарамжав: -2017 оны 10 дугаар сарын 11-ний өдрийн Байгаль орчин, хүнс, хөдөө аж ахуйн байнгын хорооны ирц 52,6 хувьтай болж хурал эхлэхэд бэлэн болсныг мэдэгдье.

Өнөөдрийн хурлаар хэлэлцэх асуудлаа эхэлье.


Өнөөдрийн Байгаль орчин, хүнс, хөдөө аж ахуйн байнгын хорооны хурлаар Монгол Улсын 2017 оны төсвийн тухай хуульд өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслүүдийг хэлэлцэнэ.

Нэг л асуудал хэлэлцэж байна.


Хэлэлцэх асуудалтай холбогдуулж саналтай гишүүн байна уу?


Эрдэнэбат гишүүн.


Д.Эрдэнэбат: -Баярлалаа. Төсвийн тодотголтой холбоотой асуудлаар бусад Байнгын хороод дээр энэ асуудал шинэ Засгийн газрыг бүрдтэл төсвийн тодотголыг хойшлуулъя гэсэн саналууд завсарлага аваад дэмжигдээд үндсэндээ яваад дуусаж байгаа. Тэгээд миний санал юу вэ гэхээр энэ асуудлыг бусад Байнгын хороодтой адилхан, хэдүүлээ.

Ер нь тодотголыг шинэ Засгийн газар авч үзээд эргэж оруулах нь зүйтэй. Тийм учраас шинэ Засгийн газрыг байгуултал энэ асуудлыг хэлэлцэхийг түр хойшлуулъя гэсэн горимын санал гаргаж байна. Дэмжиж өгнө үү.

Ц.Гарамжав: -Эрдэнэбат гишүүн горимын санал гаргалаа. Шинэ Засгийн газар байгуултал төсвийн тодотголыг хойшлуулъя гэсэн горимын санал гаргалаа. 

Энэ горимын санал дээр санал хураалт явуулъя. 5 өдрөөр хойшлуулах саналтай байна. 


Байнгын хорооны нийт гишүүдийн 80 хувь нь дэмжсэн учраас Байнгын хорооны хуралдааныг хойшлууллаа.

Бичлэг буулгасан:

ПРОТОКОЛЫН АЛБАНЫ

ШИНЖЭЭЧ
Б.БАТГЭРЭЛ

